
YOSHLAR TURIZMINI 
RIVOJLANTIRISH HOLATI VA 

UNI TAKOMILLASHTIRISH 
YO‘LLARI

Allayor Norboyev Ismoilovich
Sharof	Rashidov	nomidagi

Samarqand	davlat	universiteti	tadqiqotchisi

Annotatsiya:	Mazkur	maqolada	O‘zbekistonda	 turizmni	 har	 tomonlama	 rivojlantirish	 va	 qo‘llab-quvvatlash	maqsadida	
amalga	oshirilayotgan	ishlar,	yurtimiz	turizmida	mavjud	muammolar	va	ularni	samarali	hal	qilish	uchun	mavjud	imkoni-
yatlar	to‘g‘risida	fikr	yuritilgan.	Yoshlarning	sog‘lom	turmush	tarzini	olib	borishi	uchun	ularni	ichki	va	tashqi	turizmga	jalb	
qilishning	zarurati	hamda	yoshlar	turizmining	holati	va	taraqqiyotiga	e’tibor	qaratildi.

Kalit	so‘zlar:	Turizm,	iqtisodiyot,	yoshlar	turizmi,	sayyohlar,	kemping,	mehmonxonalar,	umummilliy	qadriyatlar,	chora-tad-
birlar.
Abstract:	 This	 article	 discusses	 the	 ongoing	work	 in	Uzbekistan	 on	 the	 comprehensive	 development	 and	 support	 of	
tourism,	the	existing	problems	in	the	tourism	of	our	country	and	the	possibility	of	their	effective	solution.	Attention	is	drawn	
to	the	need	to	attract	young	people	to	internal	and	external	tourism	in	order	to	maintain	a	healthy	lifestyle,	as	well	as	the	
state	and	development	of	youth	tourism.

Key	words:	Tourism,	economy,	youth	tourism,	tourists,	camping,	hotels,	national	values,	events.
Аннотация:	В	данной	статье	рассматривается	проводимая	в	Узбекистане	работа	по	всестороннему	развитию	и	
поддержке	туризма,	существующие	проблемы	в	туризме	нашей	страны	и	возможности	их	эффективного	решения.	
Обращено	 внимание	 на	 необходимость	 привлечения	 молодежи	 к	 внутреннему	 и	 внешнему	 туризму	 с	 целью	
ведения	здорового	образа	жизни,	а	также	состояние	и	развитие	молодежного	туризма.

Ключевые	слова:	Туризм,	экономика,	молодежный	туризм,	туристы,	кемпинг,	гостиницы,	национальные	ценности,	
мероприятия.

Hozirgi	kunda	O‘zbekiston	iqtisodiy	jihatdan	har	tomonlama	o‘sib	bormoqda.	Buni	davriy	iqtisodiy	ko‘rsat-
kichlarda	ham	ko‘rishimiz	mumkin.	Mustaqillik	yillarida	yurtboshimiz	 tomonidan	olib	borilgan	oqilona	siyosat	
tufayli	mamlakatimiz	bozor	 iqtisodiyotiga	bosqichma-bosqich	va	samarali	 tarzda	o‘tib	bo‘ldi.	Aynan,	 iqtisodi-
yotning	siyosatdan	ustun	qilib	belgilanganligi	mamlakatimiz	iqtisodiy	jihatdan	mustaqil	ekanligini	kafolatlaydi.

Turizm	–	bevosita	mijozlarga	yuqori	darajali	xizmat	ko‘rsatishni	talab	qiladigan	soha.	Turizm	sanoati	mam-
lakatimiz	miqyosida	yildan-yilga	rivojlanib	bormoqda.	Ushbu	sohaning	dunyo	miqyosida	eng	serdaromad	ekan-
ligini	hisobga	olib,	O‘zbekistondagi	turistik	imkoniyatning	yuqori	ekanligidan	aytish	mumkinki,	iqtisodiyotimizda	
turizmning	 ulushi	 ortishi	 aniq.	 Ushbu	 soha	 serdaromadliligi	 jihatdan	 jahonda	 mashinasozlik	 va	 neft-gaz	
sohasidan	keyin	uchinchi	o‘rinda	turib,	mamlakatimiz	YAIM	dagi	ulushi	esa	2	%	dan	ko‘prog‘ini	tashkil	etadi.	
Ushbu	ko‘rsatkich	yurtimizdagi	mavjud	 imkoniyatlardan	kelib	chiqib	baholanadigan	bo‘lsa,	aytish	kerakki	bu	
raqamni	yanada	yuksaltirish	mumkin.

O‘zbekistonda	turizmni	har	tomonlama	rivojlantirish	va	qo‘llab-	quvvatlash	maqsadida	mamlakatimiz	huku-
mati	 tomonidan	ko‘plab	chora-tadbirlar	amalga	oshirilmoqda.	Jumladan,	Prezidentimiz	Sh.M.Mirziyoyevning	
2016-yil	 2-dekabrdagi	 “O‘zbekiston	 respublikasida	 turizmni	 jadal	 rivojlantirishni	 taminlash	 chora-tadbirlari	
tug‘risida”gi	PF-4861-sonli	farmonida	quyidagi	masalalar	alohida	belgilab	o‘tilgan	[1].

●	 sayyohlikka	oid	axborotlar	to‘plash	va	ijtimoiy	statistika	yuritish	bo‘yicha	metodlar	ishlab	chiqish;

●	 Respublika	hududida	turizmni	rivojlantirishni	kompleks	amalga	oshirish,	yangi	turdagi	maxsus	turizm	
yunalishlarini	tashkil	qilish	va	ularni	sayyohlarga	taklif	etish;

●	 O‘zbekistonda	yangi	turdagi	joylashtirish	vositalarini	ko‘paytirish.	Jumladan,	kempinglar,	yo‘l	usti	meh-
monxonalari	kabilar	bularga	misol	bo‘la	oladi;

●	 mamlakatimizda	o‘z	faoliyatini	yo‘lga	qo‘ygan	yoki	boshlash	arafasida	bo‘lgan	turizm	faoliyati	subyekt-
lariga,	xususan	mehmonxona	biznesi	sohasida	qo‘shimcha	 imtiyozlar	yaratish,	 tadbirkorlik	 faoliyatini	
qo‘llab	quvvatlash;

●	 tashrif	buyurayotgan	sayyohlar	uchun	qo‘shimcha	xizmatlar	sonini	va	sifatini	oshirish.	Asosan,	axborot	
taqdim	etish	tizimini	takomillashtirish	va	boshqalar.

Yuqoridagilardan	kelib	chiqib	aytish	mumkinki,	yurtimiz	turizmida	mavjud	qator	muammolarni	birin-ketin,	
samarali	hal	qilish	orqali	yaqin	kelajakda	yuksak	natijalarga	erishish	imkoniyati	mavjud	bo‘lib,	quyidagi	dolzarb	
muammolar	shular	jumlasidandir:	[2]

●	 jahon	tajribasidan	foydalangan	holda	yangi	turistik	infratuzilma	turlarini	yaratish	va	mavjudlarini	takomil-
lashtirish;

●	 xorijiy	turistlarni	mamlakatimizga	jalb	qilishning	samarali	usullarini	ishlab	chiqish	va	amaliyotda	qo‘llash;

●	 mamlakat	aholisi	o‘rtasida	turistik	mafkura	va	madaniyatni	yuksaltirish;

●	 turizm	sohasi	uchun	malakali,	raqobatbardosh	kadrlar	tayyorlash;

●	 individual	va	rejasiz	tashrif	buyurayotgan	sayyohlarga	qushimcha	qulayliklar	yaratish	va	boshqalar	[3].

Aynan	yuqorida	keltirilgan	dolzarb	muammolar	tufayli	turizmda	ko‘zlangan	yuksak	maqsadlar	zabt	etilma-
yapti	va	bunda	bir	qancha	to‘siqlar	mavjud.	Hozirgi	kunda	mutaxassislar	tomonidan	ushbu	muammolarni	bar-
taraf	qilish	maqsadida	turli	taklif	va	tavsiyalar	ishlab	chiqilgan	bo‘lib,	ularning	amaliyotga	oqilona	tatbiq	qilin-
ishi	orqali	rivojlanishning	dastlabki	bosqichlarini	utash	mumkin.	Xususan,	mamlakatimizda	dunyoning	yetakchi	
tajribalaridan	foydalangan	holda	yoshlar	turizmini	joriy	qilish	orqali	turli	muammolarga	samarali	yechim	topish	
mumkin.	Yoshlar	turizmi	–	bu	sayohatning	har	xilligidir,	bunda	yoshlar	bir	maqsadda	va	dunyoni	bilish	 istagi	
bilan	o‘zlarining	o‘rtoqlari	bilan	dam	olishadi.

Prezidentimiz	Sh.M.Mirziyoyev	takidlaganidek:	“Biz	hozir	faqat	turizmni	rivojlantirish	bilan	shug‘ullanadigan	
tuzilmaga	 doir	 masalalarni	 tasdiqladik.	 Bu	 choralar	 turizmning	O‘zbekiston	 iqtisodiyoti	 rivojiga	 qo‘shadigan	
hissasini	oshirish,	tarixiy	va	madaniy	qadriyatlarimizni	targ‘ib	qilish,	shuningdek,	valyuta	zaxiralarini	to‘ldirish	
bo‘yicha	aniq	chora-tadbirlar	bilan	kuchaytirilishi	zarur”	[1].

Chunki,	 turizm	sohasi	o‘z	navbatida	sayyohlik	sohasining	 rivojiga	bog‘liq	bo‘lib,	uning	 taraqqiyotini	bel-
gilovchi	 omil	 hisoblanadi.	 Bu	 borada	 olimlarning	 takidlashicha,	 sayohat	 boshqa	 xalqlar	 haqida	 bilim	 beradi	
va	masofaviy	 jihatdan	uzoq	bo‘lgan	davlatlarni	 ham	bir-biriga	 yaqinlashtiradi	 shu	bilan	birga,	 turizm	sohasi	
o‘z	navbatida	mehmondorchilik	sohasi	bilan	birgalikda	jahondagi	xizmatlar,	yalpi	ichki	mahsulot	va	investitsi-
yalarning	tarkibidagi	o‘zgarishlarni	amalga	oshirishga	o‘z	hissasini	qo‘shmoqda.

Yoshlar	 turizm	 –	 turizmning	 maxsus	 turlaridan	 biri	 sifatida	 o‘sib	 ketayotgan	 yosh	 avlodning	 tarbiyasi,	
talimi	manaviyati	madaniyati	va	jismoniy	rivojlanishi	muammolarini	hal	qilishda	muhim	omil	sifatida	baholanib	
yoshlarning	iqtidor	va	qobiliyatlari	ochilishiga	vatanparvarlik	tuyg‘ulariga	tayanuvchi	umummilliy	qadriyatlarning	
mustahkamlanishiga	yordam	beradi.

Yoshlar	turizmini	taraqqiy	ettirishning	asosiy	 ijtimoiy	vazifasi	shundaki	u	yoshlarga	xos	tipik	qiziqishlarni	
qondiribgina	qolmay	yoshlarning	kasbga	yunalishini	va	kelajakda	o‘z	kasbining	ustasi	bo‘lishi	uchun	hayo	tiy	
nemat	 sifatida	 xizmat	 qiladi.	 Yoshlar	 turizmi	 buning	 uchun	 shaxsning	 ijtimoiylashuvi	 unda	 vatanparvarlik	
umuminsoniy	qadriyatlarning	hosil	qilinishi	kabi	hayotiy	muammolarni	hal	qilish	uchun	keng	imkoniyatlar	eshi-
gini	ochib	beradi	[4].

Yoshlar	turizmining	holati	va	taraqqiyot	darajasi	turizm	sohasi	nazariyasini	bilish	uslubiyot	va	joriy	amaliyot	
holatidan	ancha	bog‘liqdir.	Turizm	sohasida	tadqiqotlarning	olib	borilishi	mazkur	jarayonga	tajribasi	katta	bo‘lgan	
mutaxassislarni	jalb	qilish	simpoziumlar	seminarlar	ishbilarmonlik	davra	suhbatlarining	tashkil	etilishi	yoshlar	
turizmini	yanada	taraqqiy	ettirish	imkoniyatlarini	oshiradi.

Xalqaro	turizmning	taraqqiy	etishi	o‘z	navbatida	ichki	turistik	mahsulot	uchun	talabni	ham	oshiradi.	Demak	
turoperatorlar	uz	ananaviy	 faoliyatini	diversifikatsiyalashlariga	zarurat	oshadi.	Mazkur	 faoliyatda	yoshlarning	
ulushi	yuqori	bo‘lib	bunga	asosiy	sabab	yoshlarning	moslashuvchanligi	yangiliklarni	o‘zlashtirish	imkoniyatlari	
yuqoriligi	hisoblanadi	[5].

Yoshlar	faol	shaklda	dam	olishni	xush	ko‘rishadi	va	ko‘plab	sayyohlik	kompaniyalari	endi	baquvvat	yoshlar	
uchun	muljallangan	maxsus	yoshlar	turlarini	tashkil	etishyapti	va	ularni	faoliyati	quyidagi	dam	olish	ko‘rinishla-
rini	taklif	etadi:

●	 tog‘ga	sayohatlar	-	bu	tog‘larda	dam	olish.	Sayohat	tog‘	oqimlari	orqali,	tog‘	etaklari	va	tizmalari	orqali	
bo‘ladi.

●	 suv	Turizmi	-	dengizlarga,	ko‘llarga,	daryolarga	va	suv	omborlariga	qayiq,	kema	va	boshqa	suv	trans-
portlari	orqali	sayohat	qilish.

●	 velosiped	ekskursiyalari	-	turli	yo‘llarga,	jarliklarga,	qumga,	tog‘	yo‘nalishlariga	velosipedlarda	sayohat	
qilishdir.

Speliologiyani	xush	ko‘ruvchi	odamlar	uchun	tabiiy	yoki	sun’iy	g‘orlarga	va	labirintlarga	safar	taklif	etishadi.	
Ular	o‘zlarining	turli	releflari	bilan	qiziqarli	bo‘lishadi.

Piyoda	Ekskursiyalari	bu	ehtimol,	eng	mashhur	dam	olish	shaklidir,	chunki	u	hech	qanday	maxsus	ta’lim	va	
uskunalarga	muhtoj	emas.	Oddiy	piyoda	ekskursiyani	deyarli	har	qanday	joyda	tashkil	etish	mumkin	[5].

Bundan	 tashqari,	 yoshlar	 orasida	 chang‘i	 turizmi	 va	alpinizm,	 kvadrosiklda	 safar	 va	otda	 sayohat	 juda	
mashhurdir.

Yoshlar	turizmi	-	bu	doimiy	harakat	hisoblanadi.	Har	kuni	ayrim	to‘siqlarni	bartaraf	etish	kerak,	o‘zlarini	va	
qiyinchiliklarni	yengib	o‘tishlari	kerak,	sayyoramizning	sehrli	tovushlarini	eshitishlari	uchun	va	koinot	atrofidagi	
buyuklikni	tushunishlari	uchun,	muhtasham	go‘zallikni	ko‘rishlari	uchun	to‘siqlarni	yengib	o‘tishlari	kerakdir.

Albatta,	yoshlar	turizmini	rivojlantirish	zarur	va	sog‘lom	turmush	tarzini	olib	borishga	ishtiyoqmand	yoshlar	
uchun	buni	yanada	jozibador	sayyohlikni	boshqa	shakllari	bilan	birlashtirish	kerak	bo‘ladi.

Turizm	dunyodagi	eng	tez	rivojlanayotgan	biznes	turlaridan	biri	bo‘lib	hisoblanadi.	Shunday	qilib,	u	hozirgi	
bosqichida	 turizmning	yoshlar	 turizmi	 faollikdadir.	Yoshlar	bugungi	kunda	o‘zlarining	hayot	 taqdirlarini	o‘zlari	
belgilashlarida	bir	qator	qiyinchiliklarga	duch	kelishadi.

